
Markaziy Osiyo aholisining ilk o’rta asrlar diniy dunyo qarashlarini tahlil qilar ekanmiz, 

albatta, zardushtiylik asosiy din sifatida aholi orasida keng e’tiqod qilingan. Bu din esa 

Markaziy Osiyodan tashqari Eron, Afg’oniston va Hindiston aholisi orasida ham keng 

tarqalgan edi. 

 Hozirgi zamon tarix fanining dolzarb muammolaridan biri zamonaviy xalqlarning 

ildizlari va kelib chiqishi tarixiyligini aniqlashdir. Bu muammoni hal qilishda arxeologik 

materiallar muhim rol o’ynaydi. Shu bois insoniyat tomonidan yaratilgan madaniy meros 

obyektlarini asrab-avaylash, arxeologik yodgorliklarni o’rganish, ularni saqlash va ta’mirlash, 

shu orqali tarixni xolis yoritish, har tomonlama chuqur o’rganish, aholi va yoshlarning 

o’rtasida keng targ’ib qilish davlat siyosati darajasiga ko’tarildi. Oʻrta Osiyoda diniy 

yodgorliklarning paydo boʻlishi va shakllanishi shu davrdan iborat boʻlgan ko’plab 

tadqiqotchilarning diqqat markazida. 1940-yillarda diniy arxitekturaning bir qancha 

namunalari topilishi bahs-munozaralarni kuchaytirdi. Markaziy Osiyoda, jumladan, Sug’dda 

diniylik tamoyili bag’rikenglik azaldan hukmron bo’lib, turli e’tiqod vakillari bir xilda yonma-

yon yashab kelmoqda. Biroq, arxeologik qazishmalarda topilgan ibodatxonalarning aksariyati 

tadqiqotchilar aniqlashlari uchun qiyin bo’lgan. Buddizm va nasroniylikga mansub diniy 

binolar bundan mustasno, ularning o’ziga xosligi, jihozlari va qurilish bezaklari haqida hech 

qanday shubha yo’q. Oʻrta Osiyoda bir qancha otashparastlik diniy yodgorliklari oʻrganilgan. 

Biroq zardushtiylik ibodatxonalari va diniy e’tiqodlarining rivojlanish bosqichlari to’liq 

kuzatilmagan. Buning asosiy sababi Oʻrta Osiyoda oʻrganilgan ibodatxonalarda topilgan 

mahalliy diniy e’tiqodlar va zardushtiylik har doim hamohang boʻlgan. Ma’lumki, o’tmishni 

o’rganishda arxeologik materiallar asosiy manba hisoblanadi inson mehnati tarixi. Arxeologik 

obidalarda yong’in bilan bog’liq qurilmalar muhim ahamiyatga ega va ularning birinchi 

kashfiyot neolit (yangi tosh) davriga to’g’ri keladi. Kulolchilikning paydo bo’lishi bilan, 

ajdodlarimiz hayotida tub o’zgarishlar yuz berdi. 

Qadimda xalqimizning birorta yig’in, marosim yoki bayramini olov gulxanisiz 

o’tkazmagani ma’lum bo’lib, Olov uylari jamoa to’planadigan o’ziga xos joy mahomiga 

ko’tarilgan. Beruniy ma’lumotlariga ko’ra, xorazmliklarning zardushtiy tahvimiga binoan, 

to’rtinchi oyida Ajgor degan kun bo’lib, “yonayotgan chalakuyik o’tin” yoki “alanga” ma’nosini 

anglatgan. Mitraga bag’ishlangan yettinchi oy esa, Azdakand-Xvar - “yog’ bilan yopilgan non 

yeyiladigan kun” bayrami bilan boshlanib, “bu kuni odamlar hizdirilgan tandirlar atrofida 

tashharidagi sovuhdan panoh topib, yog’da qorishtirilgan non yeyishgan”. Ayni shu oy 

boshida so’g’dliklarda ham marosim ziyofati (Xvara) o’tkazilib, shu kuni ular un, moy va 

shakardan tayyorlangan taomni Olov uylarida to’planib, birgalikda tanovul etishgan. Olov 

uylarida o’tkaziladigan barcha marosimlarda otashgoh markaziy o’rin egallagani ayon bo’lib, u 

- Yer, osantimetron, Quyosh, ilohlar va borliwq bilan uyg’unlashtirilgan, ya’ni Koinotning 

olovdan yaratilganiga ishora etilgan. Moniylar ta’limotida esa, shaxs irodasining dunyo oxirati 

taqdiri bilan uyg’unligi hahidagi g’oya olov bilan bog’lits bo’lgan. Otashgohlar zinapoyali 

ustun-asos tepasida o’rnatilgan idish shaklida bo’lib, ko’chma otashgohlar esa, oyoqchada 

turuvchi tova bo’lgan. Kushon tangalarida olov mohiyati bo’lgan iloh Farro esa, qo’lida olovli 

jom - ko’chma otashgoh bilan tasvirlangan[1].  

Samarqandning Biyanayman ossuariylarida ham kichik ko’chma otashgohlar ushlagan 

odamlar tasvirlangan. VI-VII asrlarga mansub Chag’oniyon tangalarining old qismda shoh 

rasmi, ortida esa otashgohning ikki tomonida turgan ikki kohin tasviri bor. Qashqadaryo 

vohasida Saritepa-2 va Qiztepa obidalarida I-III asrlarga mansub 10-15 santimetr 

balandlikdagi ko’chma sopol otashgohlar topilib, yuz tomonida hilol Oy shaklidagi ikkita 

qavariq naqshlar borligidan, uning e’tiqod ashyosi sifatida ishlatilganligini anglash 

mumkin[2]. 

Xo’sh bunday an’analarning Farg’ona vodiysidagi ko’rinishlari qanday bo’lgan? 

Zardushtiylik va otashparastlik e’tiqotlari aholining diniy qarashlarini egallagan ekan, buning 

arxeologik yodgorliklardan topiladigan topilmalarga qanchalik mutanosib kabi savollar ilmiy 

muhokamalarning markazida turadi. Akademik A. Asqarov tomonidan o’rganilayotgan 

Uchtepa-2 arxeologik yodgorligi bu savollarga javob bera oladi deb umid qilamiz. Shuning 

uchun ham bu arxeologik yodgorikni “Ochiq osantimetron ostidagi muzey”ga aylantirtish 

ishlari jadallik bilan olib borilmoqda. Tadqiqotlar jarayonida majmuadan topilgan 

qurbongohlar, ularning tavsifi, me’moriy yechimi bo’yicha ilmiy ishlar olib borilmoqda. 

Quyida arxeologik izlanishlar davomida topilgan altar-o’choqlar va qurbongohlardan bir 

nechtasini tahlil qilish orqali umumiy ko’rinishni tiklashga urinib ko’rishimiz mumkin[3]: 

Birinchi raqam ostida tartiblangan Altar-o’choq tepalikning o’rtasidan 1,5 metr 

chuqurlikda topilgan. Bizgacha qurbongoh to’rtburchaklar shaklida saqlanib qolgan. Yaxshi 

ishlangan xomashyodan qurilganiga qaramay, namlik va yerning sho’rlanishi, qurbongohning 

chegara devorlarining yemirilishiga olib kelgan. Saqlangan hajmi 40x50 santimetr bo’lib ichki 

qism toza oq rangli kullar bilan qoplangan. 

1-Mehrob oʻchoqining shimolida, yana bir doira shaklidagi qurbongoh topilgan. U №2 

qurbongoh o’chog’i deb atalib, olovda yonib ketgan yon devorning diametri 45-50 santimetr 

Qurbongohning ichki qism yumshoq tuproq aralashgan kullar topilgan. №2 qurbongoh №1 

qurbongohga juda yaqin ishlangan bo’lgan. Uchinchi raqamli Qurbongoh o’chog’i doira 

shaklida, diametri 30x30 santimetr, pastki qism chegara devorlari olovda yonib ketgan va 

yangi pishirilgan g’isht rangiga ega. Ichidagi yumshoq tuproq qurbongoh oq kullarga to’la. 

Qurbongohning janubi-sharqiy burchagida o’tkir tosh topilgan. Bunday altar-o’choqlarning 

o’n yettitasi tadqiq etilib ilmiy maqolalar, ilmiy ishlar uchun yetarlicha dolzarb mavzu sifatida 

tadqiq etilmoqda. Yodgorlik joylashgan hududining tuprog’i tarkibida tuzning ko’pligi va 

yodgorlikning tez parchalanishini oldini olish maqsadida olib borilayotgan izlanishlar esa 

“ochiq osantimetron ostida muzey”ga aylantirilishi rejalashtiriladigan arxeologik 

yodgorliklarni konservatsiyasida muhim vazifalarni bajarishi mumkin. 

